
	საგანმანათლებლო პროგრამის მიზნები
	მომზადდეს ახალი თაობის მეცნიერი და მაღალკვალიფიციური მკვლევარი კომპიუტერულ მეცნიერებაში, რომელსაც ექნება თანამედროვე კომპიუტერული ტექნოლოგიების ფუნდამენტური ცოდნა  და ახალი ცოდნის მუდმივი გენერირების უნარი. 

კომპიუტერული მეცნიერების მნიშვნელოვანი როლი თანამედროვე სოციუმში აყენებს ახალ მოთხოვნას, რათა ინფორმატიკის დოქტორი ფლობდეს მიზნობრივი (დარგობრივი) მიმართულებით თანამედროვე ინფორმაციული ტექნოლოგიების პრაქტიკული გამოყენებისა და  ავტომატიზებული მართვის უახლესი მეთოდებისა და მოდელების დამოუკიდებელი კვლევების წარმოების უნარ ჩვევებს. შეეძლება შრომის ბაზარზე გახდეს კონკურენტუნარიანი კადრი, ქვეყნის და რეგიონის მართვის ძირითადი  პრობლემების გადასაწყვეტად ჩაატაროს მნიშვნელოვანი მეცნიერული კვლევები, აქტიური მონაწილეობა მიიღოს, დაგეგმოს და განახორციელოს  ნაციონალური და საერთაშორისო დონის სამეცნიერო კვლევები. 

სადოქტორო პროგრამის მთავარ დამასრულებელ ეტაპს წარმოადგენს სადისერტაციო ნაშრომი, რომელიც მოიცავს გარკვეულ ინოვაციებს, მეცნიერულ სიახლეს, აქვს მეთოდოლოგიური და თეორიული საფუძველი, დაფუძნებულია კვლევის არსებულ მეთოდებზე, გააჩნია თეორიული და პრაქტიკული ღირებულება. 

	პროგრამით გათვალისწინებული

სწავლის შედეგები
	ცოდნა  და
გაცნობიერება
·  ექნება კომპიუტერულ მეცნიერებათა - კომპიუტერული ტექნოლოგიებისა და კომპიუტერული მოდელირების დარგების უახლეს მიღწევებზე დამყარებული ცოდნა, როგორც კვლევითი საქმიანობისათვის, ასევე მაღალკვალიფიციური პრაქტიკული მოღვაწეობისათვის, რაც ხელს შეუწყობს მას არსებული ცოდნის გაფართოვებისა და კვლევით საქმიანობაში ინოვაციური მეთოდების გამოყენებაში.
· გაცნობიერებული ექნება ამ ცოდნის უწყვეტი განვითარების  და განახლების აუცილებლობა.
·  ეცოდინება კვლევის თანამედროვე ხერხები, მეთოდები და მეთოდოლოგია; სასწავლო-მეთოდური მასალის მოსამზადებლად გამოსაყენებელი, უახლესი პროგრამები. ექნება ანალიტიკური და ექსპერიმენტული მეთოდების ცოდნა.
ცოდნის
პრაქტიკაში
გამოყენების
უნარი
· შეძლებს კომპიუტერული ტექნოლოგიებისა და ანალიტიკური მიდგომების გამოყენებით, ქვეყნის სოციალურ-ეკონომიკური განვითარების ხელშემწყობი მნიშვნელოვანი პრაქტიკული სამუშაოების დამოუკიდებლად შესრულებას.
· შეძლებს კონკრეტული სამეცნიერო-კვლევითი ამოცანის გადაწყვეტის მიზნით, კომპიუტერული მეცნიერების სპეციფიკის მიხედვით ინტერდისციპლინარული კვლევითი ჯგუფების ჩამოყალიბებას და კოორდინირებას.

· შეძლებს მართვის სფეროში ექსპერიმენტების დაგეგმვას, ექნება სამეცნიერო-კვლევითი საქმიანობის დამოუკიდებლად წარმოების და მაღალი დონის საერთაშორისო-სამეცნიერო კვლევით პროექტებში მონაწილეობის უნარი.

· შეეძლება თანამედროვე ინოვაციური კვლევის დაგეგმვა და პრაქტიკული განხორციელება; მეცნიერული დაკვირვებებისა და ექსპერიმენტის ჩატარება; ანალიტიკური და მეთოდოლოგიური სამუშაოების განხორციელების ზედამხედველობა; ახალი კვლევის მეთოდების შემუშავება კომპიუტერული მეცნიერების სხვადასხვა მიმართულებებიდან და სხვა დარგებიდან, სადაც მოითხოვება კომპიუტერული მეცნიერების არსებული კვლევის შედეგების გამოყენება. 

·     შეეძლება ახალი მეთოდების შემუშავება, უკვე არსებულის რეალიზება და მასთან დაკავშირებული პრობლემების დამოუკიდებლად მოგვარება; კვლევის მონაცემთა ანალიზისა და  შეფასების გზით კვლევის შედეგების განზოგადება.
·     შეეძლება მოამზადოს საერთაშორისო სამეცნიერო სტანდარტის შესაბამისი პუბლიკაციები მაღალრეიტინგულ გამოცემებში გამოსაქვეყნებლად.
· სასწავლო პროცესში ინფორმაციულ-საკომუნიკაციო ტექნოლოგიების გამოყენებით სასწავლო-მეთოდური მასალის მომზადებასთან დაკავშირებული კვლევის დამოუკიდებლად დაგეგმვა, განხორციელება და ზედამხედველობა.
დასკვნის უნარი
· შეეძლება სხვადასხვა დარგში სამეცნიერო-კვლევითი და პრაქტიკული დანიშნულების პროექტების შესრულებისათვის საჭირო მოძიებული სამეცნიერო ლიტერატურის და შესაბამისი ინფორმაციული მონაცემების კრიტიკული ანალიზი, სინთეზი და განზოგადოება.  
· შეეძლება არა მხოლოდ საკუთარი, არამედ სხვის მიერ ჩატარებული კვლევის  შედეგების თვითშეფასება-შეფასება.
· ექნება უნარი გამოავლინოს დარგობრივი კანონზომიერებები და ის ტენდენციები, რომლებიც ხელს შეუწყობენ კვლევის ახალი მეთოდოლოგიის შემუშავებას.

· შეეძლება პრობლემის შესწავლისას წამოჭრილი ამოცანების ანალიზის საფუძველზე მეცნიერულად დასაბუთებული დასკვნების ჩამოყალიბება და პრობლემის გადაჭრისათვის ეფექტური გადაწყვეტილებების დამოუკიდებლად მიღება. 
კომუნიკაციის 
უნარი
შეეძლება:

· განახორციელოს სამეცნიერო წრეებთან, როგორც ქართულ, ასევე უცხოურ ენაზე კომპიუტერული მეცნიერების ირგვლივ არსებული პრობლემების განხილვა; 
· დარგის განვითარების შესახებ მაღალი დონის დისკუსიებში მონაწილეობა; 
· თემატურ პოლემიკაში ჩართვა უცხოურ ენაზე ადგილობრივ, თუ უცხოელ კოლეგებთან;
· ინფორმატიკის უახლეს მიღწევებსა და ინოვაციებზე გამართულ შეხვედრებში თავისი აზრის ნათლად და ზუსტად ზეპირსიტყვიერი გამოხატვა; 
· საერთაშორისო სამეცნიერო კონფერენციებში მონაწილეობა და ინფორმატიკის დარგში თავისი ქვეყნის და მეცნიერების მიერ წარმოებული კვლევების დამაჯერებლად და გარკვევით წარმოჩენა; 
· თავისი თეორიული  და პრაქტიკული ცოდნის პროფესიულ დონეზე გადაცემა სტუდენტებთან, აკადემიურ თუ პროფესიულ საზოგადოებასთან, დაინტერესებულ პირებთან.
სწავლის უნარი
· ექნება საკუთარი სწავლის პროცესის დამოუკიდებლად  დაგეგმვისა და მართვის  უნარი რესურსების ფართო სპექტრის გამოყენებით.
· შეეძლება თანამედროვე სამეცნიერო ლიტერატურაზე დამოუკიდებლად მუშაობა და სწორი გადაწყვეტილების მიღება სასწავლო, კვლევითი და პრაქტიკული საქმიანობის პროცესში მისი ეფექტურად გამოყენების შესახებ. 

· შეძლებს სწავლისა და კვლევის პროცესში ახალი იდეების ან პროცესების განვითარებისადმი პიროვნულად მზადყოფნას.
ღირებულებები
შეძლებს:
· ინფორმატიკის სფეროში პროფესიული ეთიკით განსაზღვრული სტანდარტებისა და ჯანსაღ ღირებულებათა დასამკვიდრებლად, ინოვაციური მეთოდების სიღრმისეულ კვლევას, მათი სრულყოფისა და განვითარებისათვის ახალი მიდგომების და მეთოდების შემუშავების გზების ძიებას. 
· ზნეობრივი და სამეცნიერო ღირებულებებისადმი თავისი და კოლეგების დამოკიდებულების ობიექტურად შეფასებას; სამეცნიერო წრეებსა და ფართო საზოგადოებაში ღირებულებათა ოტრიენტირების დამკვიდრების ხელშეწყობას.


	სტუდენტთა ცოდნის შეფასების სისტემა

	სტუდენტთა ცოდნის შეფასების სისტემა გაწერილია 2007 წლის 5 იანვრის  საქართველოს განათლებისა და მეცნიერების მინისტრის ბრძანება №3-ის  (უმაღლესი საგანმანათლებლო პროგრამების კრედიტებით გაანგარიშების წესის დამტკიცების შესახებ) თანახმად.

დოქტორანტურის საგანმანათლებლო პროგრამის სასწავლო კომპონენტის/კომპონენტების კრედიტების ჯამური რაოდენობაა მაქსიმუმ 60 კრედიტი.
სტუდენტთა ცოდნის შეფასება სასწავლო კომპონენტებში მოხდება შეფასების შემდეგი ფორმებით: შუალედური და დასკვნითი შეფასება. მათი ჯამი წარმოადგენს საბოლოო შეფასებას, რომელიც შეადგენს მაქსიმუმ 100 ქულას. 

სტუდენტის მიღწევების შეფასება ხდება ევროპული კრედიტების ტრანსფერისა და დაგროვების (ECTS) სისტემით, რომელის მიხედვითაც შეფასების  სისტემა უშვებს:

ა) ხუთი სახის დადებით შეფასებას:

1) (A) ფრიადი - მაქსიმალური შეფასების 91% და მეტი;

2) (B) ძალიან კარგი - მაქსიმალური შეფასების 81-90%;

3) (C)  კარგი - მაქსიმალური შეფასების 71-80%;

4) (D) დამაკმაყოფილებელი-მაქსიმალური შეფასების 61-70%;

5) (E)  საკმარისი - მაქსიმალური შეფასების 51-60%;

ბ) ორი სახის უარყოფით  შეფასებას:

1) (FX)  ვერ ჩააბარა - მაქსიმალური შეფასების 41-50%, რაც ნიშნავს, რომ სტუდენტს ჩასაბარებლად მეტი მუშაობა  სჭირდება და ეძლევა დამოუკიდებელი მუშაობით დამატებით გამოცდაზე ერთხელ გასვლის უფლება.

             2)  (F) ჩაიჭრა - მაქსიმალური შეფასების 40% და ნაკლები, რაც ნიშნავს, რომ              

             სტუდენტის მიერ ჩატარებული სამუშაო არ არის საკმარისი და მას საგანი                

           ახლიდან აქვს შესასწავლი.
დოქტორანტურის საგანმანათლებლო პროგრამის კვლევითი კომპონენტის კრედიტების ჯამური რაოდენობაა მაქსიმუმ 120 კრედიტი.
დისერტაცია იმავე ან მომდევნო სემესტრში, რომელშიც სტუდენტი დაასრულებს მასზე მუშაობას, უნდა შეფასდეს ერთჯერადად (დასკვნითი შეფასებით).
დოქტორანტის სადისერტაციო ნაშრომის შეფასებისათვის შეფასების შემდეგი სისტემა გამოიყენება:
ა) ფრიადი (summa cum laude) – შესანიშნავი ნაშრომი;

ბ) ძალიან კარგი (magna cum laude) – შედეგი, რომელიც წაყენებულ მოთხოვნებს ყოველმხრივ აღემატება;

გ) კარგი (cum laude) – შედეგი, რომელიც წაყენებულ მოთხოვნებს აღემატება;
დ) საშუალო (bene) – შედეგი, რომელიც წაყენებულ მოთხოვნებს ყოველმხრივ აკმაყოფილებს;

ე) დამაკმაყოფილებელი (rite) – შედეგი, რომელიც, ხარვეზების მიუხედავად, წაყენებულ მოთხოვნებს მაინც აკმაყოფილებს;

ვ) არადამაკმაყოფილებელი (insufficienter) – შედეგი, რომელიც წაყენებულ მოთხოვნებს მნიშვნელოვანი ხარვეზების გამო ვერ აკმაყოფილებს;

ზ) სრულიად არადამაკმაყოფილებელი (sub omni canone) – შედეგი, რომელიც წაყენებულ მოთხოვნებს სრულიად ვერ აკმაყოფილებს.

	დასაქმების სფერო
	რადგან კომპიუტერული მეცნიერების სპეციალობა დინამიური და გამოყენებადი პროფესიაა, იგი შრომის ბაზარზე მაღალი მოთხოვნით გამოირჩევა. ამიტომ, კურსდამთავრებულ დოქტორს პროფესიული მოღვაწეობის დიდი შესაძლებლობა ეძლევა. ინფორმატიკის დოქტორის აკადემიური ხარისხის მქონე პირს შეუძლია იმუშაოს:
· საინფორმაციო-საინჟინრო სისტემების პროგრამული უზრუნველყოფის შექმნასა და რეალიზებაში; 
· ახალი კომპიუტერული ტექნოლოგიების შექმნისა და რეალიზების ინდუსტრიულ წარმოებაში; 
· სასწავლო-საგანმანათლებლო დაწესებულებებსა და სამეცნიერო-კვლევით ინსტიტუტებში; 
· სხვადასხვა სახელმწიფო და სამთავრობო უწყებებში და დაწესებულებეში; 
· ნებისმიერ საწარმოო და სამეურნეო   დაწესებულებეში, სახელისუფლებო და კერძო სტრუქტურებში, რომელთაც ესაჭიროებათ საინფორმაციო ტექნოლოგიებისა და კომპიუტრული მოდელირების უმაღლესი კვალიფიკაციის მქონე სპეციალისტები.

